
ქალბატონო ირინე,
მიმდინარე წლის 14 ივლისს, საქართველოს შრომის, ჯანმრთელობისა და სოციალური დაცვის სამინისტროს შიდა აუდიტის დეპარტამენტმა წარმოებაში მიიღო თქვენი 2017 წლის 12 ივლისის №09-1/9730 წერილი, რომელშიც მოყვანილია შპს ,,ალ.ქაჯაიას სახელობის სურამის ფსიქიატრიულ საავადმყოფოში“ პაციენტ ზაზა კარაკაშიანის გარდაცვალების ფაქტის შესწავლასთან დაკავშირებული მოთხოვნები. 
უნდა გაცნობოთ, რომ სამინისტროს შიდა აუდიტის დეპარტამენტს მიღებული ჰქონდა ზაზა კარაკაშიანის დედის, ნინელი ტიხონოვას, პრაქტიკულად იდენტური შინაარსის,  2017 წლის 15 ივნისის №62578 განცხადება, რომელშიც ზაზა კარაკაშიანის გარდაცვალების მიზეზების დადგენის გარდა, ასევე საუბარი იყო მისთვის სოციალური პაკეტის შეწყვეტის თაობაზე.  
დეპარტამენტმა, მოქმედებდა რა საკუთარი კომპეტენციის ფარგლებში, მოიკვლია ინფორმაცია ზაზა კარაკაშიანის სოციალური პაკეტის შეწყვეტასთან დაკავშირებით და შემდგომი რეაგირების მიზნით, პასუხის მიღების მოთხოვნით, მასალები  სამართლებრივი შეფასებისათვის, გადაუგზავნა სსიპ-სოციალური მომსახურების სააგენტოს, რომლისგანაც საბოლოო პასუხი ეცნობება განმცხადებელსაც. 
რაც შეეხება ზაზა კარაკაშიანის გარდაცვალების ფაქტის გარემოებების დადგენას, საქართველოს მთავრობის 2016 და 2017 წლის ჯანმრთელობის დაცვის სახელმწიფო პროგრამების დამტკიცების შესახებ  2015 წლის 30 დეკემბრის N660 და 2016 წლის 30 დეკემბრის N638 დადგენილებების მე-18 მუხლის თანახმად, პროგრამების რევიზიას ახორციელებს სსიპ-სამედიცინო საქმიანობის სახელმწიფო რეგულირების სააგენტო. 
ამ კონკრეტულ ფაქტთან დაკავშირებით, შესწავლა დაწყებულია ამავე მუხლის მე-4 პუნქტის შესაბამისად. 
დეპარტამენტმა, მიმდინარე მონიტორინგის ფარგლებში, გამოითხოვა ინფორმაცია  (№01/46343 14.07.2017წ) რეგულირების სააგენტოდან, რომლიდანაც უტყუარად ხდება ცნობილი (№02/46529 15.07.2017წ), რომ საკითხის  შესწავლა  დაწყებულია ზაზა კარაკაშიანის  დედის,   ნინელი ტიხონოვას განცხადების (№62578 15.06.17წ.) საფუძველზე, რისთვისაც შპს „ალ. ქაჯაიას სახელობის სურამის ფსიქიატრიული საავადმყოფოდან“  გამოთხოვილია სამედიცინო დოკუმენტაცია (N02/41348 24.06.17წ).
გარდა ამისა, რეგულირების  სააგენტომ  მიმართა  საქართველოს შინაგან საქმეთა სამინისტროს ხაშურის რაიონულ სამმართველოს, ზაზა კარაკაშიანის სასამართლო-სამედიცინო ექსპერტიზის დასკვნის ასლის (N02/41346 24.06172.) მოწოდების თხოვნით. ამ ეტაპზე, შპს ალ.ქაჯაიას სახელობის სურამის ფსიქიატრიული საავადმყოფოდან“ მიღებულია  (№67441 29.06.17წ) „სტაციონარული პაციენტის სამედიცინო ბარათი“ და სამედიცინო პერსონალის ახსნა-განმარტებები. საქართველოს შინაგან საქმეთა სამინისტროს ხაშურის რაიონული სამმართველოდან, ზაზა კარაკაშიანის სასამართლო-სამედიცინო ექსპერტიზის დასკვნის მიღებისთანავე, სამედიცინო დოკუმენტაცია სარეცენზიოდ გადაეგზავნება ააიპ-საქართველოს სამედიცინო ასოციაციების გაერთიანებას. საკითხის შესწავლის  ყველა ეტაპზე, ინფორმაცია    მიწოდებული იქნება განმცხადებლისათვის. 
აქვე გვინდა განვმარტოთ, რომ სამინისტროს შიდა აუდიტის დეპარტამენტი, მიუხედავად იმისა, შემოსულ კორესპონდენციაში დაფიქსირებული მოთხოვნები, წარმოადგენს თუ არა  საქართველოს შრომის, ჯანმრთელობისა და სოციალური დაცვის მინისტრის 2015 წლის 6 იანვრის №01-1/ნ ბრძანებით დამტკიცებული შიდა აუდიტის დეპარტამენტის დებულებით განსაზღვრულ მის უშუალო კომპეტენციას,  ახორციელებს ყველა იმ პროცედურას, რომელიც არ ეწინააღმდეგება მოქმედ კანონმდებლობას და ხელს უწყობს მოქალაქეთა მოთხოვნებზე დროულად და მყისიერად ადეკვატური პასუხების გაცემას. ამდენად, ჩვენ მზად ვართ მომავალშიც აქტიურად ვითანამშრომლოთ თქვენს უწყებასთან სხვადასხვა საკითხებზე ობიექტური და სწრაფი რეაგირების მიზნით, რაც საქართველოს შრომის, ჯანმრთელობისა და სოციალური დაცვის სამინისტროს ერთ-ერთი აღიარებული პირობაა.
დამატებით კი გაცნობებთ, რომ როგორც ზაზა კარაკაშიანის გარდაცვალების მომენტისთვის, ასევე დღევანდელი მონაცემებით, შპს ,,ალ.ქაჯაიას სახელობის სურამის ფსიქიატრიული საავადმყოფოს“ 100% წილის  მესაკუთრეა სახელმწიფო -  საქართველოს ეკონომიკისა და მდგრადი განვითარების სამინისტრო, კერძოდ კი - სსიპ-სახელმწიფო ქონების ეროვნული სააგენტო. ამ ფაქტორის გათვალისწინებით, საქართველოს შრომის, ჯანმრთელობისა და სოციალური დაცვის სამინისტროს შიდა აუდიტის დეპარტამენტი არ არის უფლებამოსილი შეისწავლოს შპს ,,ალ.ქაჯაიას სახელობის სურამის ფსიქიატრიულ საავადმყოფოს პერსონალის მიერ პაციენტ ზაზა კარაკაშიანთან მიმართებით სამსახურებრივ უფლებამოსილებათა განხორციელების პროცესში შესაძლო კანონდარღვევის ან/და სამსახურებრივ გადაცდომათა ჩადენის ფატები“.
პატივისცემით,
